
தான் உள்ளே போகமுடியும். அதஞஇல் தான் களகள என்ற சத்தம் உண்டாகிறது.

120 அப்பா! பாலத்தின் அடியில் நின்று பேசிளுல் அந்தப் பாலம் நாம் பேசுவதை அப்படியே திரும்பச் சொல்லுகிறதே, அதற்குக் காரணம் என்ன?

தம்பி! நாம் பேசினால் உடனே காற்றில் அலைகள் உண்டாகின்றன என்பதையும், அந்த அலைகள் காதுக்குள் வந்து சேர்வதால்தான் சப்தம் கேட்கிறது என்பதையும் அறிவாய். கடலில் அலைகள் தரையில் மோதும்பொழுது, கரையானது அவைகளைக் கடலுக்குள் திருப்பிவிடுகின்றன. அது போலவே நீ பாலத்தடியில் நின்று பேசினால் உன்னுடைய பேச்சு அலைகளாகச் சென்று பாலத்தில் மோதுகின்றன பாலம் அவற்றை உன்னிடமே அனுப்பி விடுகிறது. அதைத் தான் நீ பாலம் திரும்பச் சொல்வதாகக் கூறுகிருய். ஆனால் அதை அறிஞர்கள் 'எதிரொலி' என்று கூறுவார்கள்.

121 அப்பா! பெரிய வீட்டுக்குள் மட்டுமே எதிரொலி உண்டாகிறதே, அதற்குக் காரணம் என்ன?

தம்பி! சிறிய வீட்டில் சுவர்கள் நமக்குச் சமீபமாக இருக்கும். அதோடு அவை கட்டையாகவும் இருக்கும். அதனால் எதிரொலி சிறியதாகவே இருக்கும். அதோடு அந்தச் சிறு எதிரொலியும் நம்முடைய பேச்சொலியோடு சேர்ந்து போகும்.  அதனால்தான் சிறு வீடுகளில் பேசினால் எதிரொலி கேட்பதில்லை. ஆனால் பெரிய வீடுகளில் சுவர்கள் தூரத்தில் இருப்பதால் காதுக்குள் பேச்சொலி வந்த பின்பே எதிரொலி வந்து சேரும். அதனால் பெரிய வீட்டில் எதிரொலி கணீர் என்று கேட்கும்.


122 அப்பா! காற்று சப்தம் போடுகிறதே, அதற்குக் காரணம் என்ன?

